
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяс дасьтӧм да олӧмӧ пӧртӧм йылысь помшуӧм примитан пӧрадок вынсьӧдӧм йылысь
Россия Федерацияса сьӧмкуд кодекслӧн 79 статья серти Коми Республикаса Веськӧдлан котыр шуис:
1. Вынсьӧдны вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяс дасьтӧм да олӧмӧ пӧртӧм йылысь помшуӧм примитан пӧрадок (водзӧ – Пӧрадок) содтӧдын индӧм серти.
2. Тайӧ шуӧм олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді ладмӧдӧ Коми Республикаса олӧмӧ пӧртысь власьт органъяслысь удж инвестиционнӧй политика да аспом инвестицияяслы отсӧг сетан юкӧнын уджмогъяс юклӧм серти.

3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти, Пӧрадоклӧн 2015 во тӧвшӧр тӧлысь медводдза лунӧ вынсялысь 6-24, 29 да 30 пунктъяс  кындзи.

Вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяс дасьтӧм да олӧмӧ пӧртӧм йылысь помшуӧм примитан 
ПӦРАДОК
І. Панас

1. Тайӧ Пӧрадокыс урчитӧ вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяс дасьтӧм да олӧмӧ пӧртӧм йылысь (водзӧ лӧсялӧмӧн – капитальнӧй вложениеяс збыльмӧдӧм йылысь помшуӧм, капитальнӧй вложениеяс) помшуӧм примитан процедура.

2. Капитальнӧй вложениеяс збыльмӧдӧм йылысь помшуӧмсӧ примитӧны Коми Республикаса Веськӧдлан котыр, Коми Республикаса канму эмбурӧн веськӧдлӧм да вӧдитчӧм кузя Коми Республикаса олӧмӧ пӧртысь власьт орган (водзӧ – Уполномоченнӧй орган) «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпасӧн урчитӧм уджмогъяс серти.

3. Вӧрзьӧдны позьтӧм эмбур объектъясӧ капитальнӧй вложениеяс збыльмӧдӧм дырйи оз вермы лоны вӧрзьӧдны позьтӧм эмбур объектъясӧ, мыйяс  кузя вынсьӧдӧма субсидияяс сетӧм йылысь помшуӧм, сьӧмкуд инвестицияяс сетӧм. 

4. Капитальнӧй вложениеяслӧн ыдждалы колӧ лӧсявны сьӧмкудйысь сетӧм сьӧмлы, мый арталӧма лӧсялана могъяс вылӧ Коми Республикаса канму уджтасъясӧн.

5. Капитальнӧй вложениеяс збыльмӧдӧм отсӧгӧн ньӧбӧм вӧрзьӧдны позьтӧм эмбур объектъяс пыртӧны Коми Республикаса канму казнаӧ.

ІІ. Вӧрзьӧдны позьтӧм эмбур объектъяс Коми Республикаса канму эмбурӧ ньӧбӧм вылӧ сьӧмкуд инвестицияяс дасьтӧм да олӧмӧ пӧртӧм йылысь помшуӧм примитан пӧрадок
6. Коми Республикаса канму власьт органъяс тайӧ вося лӧддза-номъя тӧлысь 1 лунӧдз сетӧны Уполномоченнӧй органӧ ӧчереднӧй финансӧвӧй воын вӧрзьӧдны позьтӧм эмбур объект Коми Республикаса канму эмбурӧ ньӧбӧм вылӧ  корӧм (водзӧ - корӧм).

7. Корӧмыс сетсьӧ форма серти, мый вынсьӧдӧ Уполномоченнӧй орган  Коми Республикаса Веськӧдлан котырлӧн 2014 во вӧльгым тӧлысь 10 лунся 444 №-а шуӧм вынсьӧдан лунсянь 30 лун чӧжӧн, меститчӧ «Ӧтуввез» юӧртан да телекоммуникационнӧй везйын сылӧн официальнӧй сайтын вынсьӧдан лунсянь 10 уджалан лун чӧжӧн да сэтчӧ колӧ пыртны татшӧм юӧр:

1) вӧрзьӧдны позьтӧм эмбур объектлысь ним инпас;

2) вӧрзьӧдны позьтӧм эмбур объект ньӧбӧмлысь коланлун подулалӧм;

3) канму уджтас (уджтасув) ним, мый серти планируйтӧма  вӧрзьӧдны позьтӧм эмбур ньӧбӧм;

4) вӧрзьӧдны позьтӧм эмбур объект локтан да планӧвӧй кад, а сідзжӧ локтан финансӧвӧй во да планӧвӧй во (дыр кадся кадколаст) сайӧ петысь кад кежлӧ ньӧбӧм вылӧ капитальнӧй вложениеяс збыльмӧдӧм дырйи сьӧмкуд инвестициялӧн ыджда;

5) ньӧбан ног (ньӧбан-вузалан сёрнитчӧм, пайӧ босьтӧмӧн стрӧитчӧмын участвуйтӧм йылысь сёрнитчӧм);

6) вӧрзьӧдны позьтӧм эмбур объект ньӧбӧмлӧн чайтан кадколаст.

8. Ньӧбӧмлысь коланлун подулалӧмын быд объект серти колӧ петкӧдлыны:
а) капитальнӧя стрӧитан объектъясӧ сьӧмкуд инвестицияяс олӧмӧ пӧртӧм отсӧгӧн решайтана проблемнӧй юалӧм донъялӧм, мый ас пытшкӧ пыртӧ:

капитальнӧя стрӧитан объектъяслысь социальнӧй тӧдчанлун (Коми Республикалысь лӧсялана объектъясын коланлун подулалӧмӧн);

Коми Республикалӧн асэмбурӧ индӧм вӧрзьӧдны позьтӧм эмбур объектъяссӧ Россия Федерацияса оланпастэчас серти пыртны позянлун;

«Россия Федерациялӧн субъектъясса олӧмӧ пӧртысь власьт органъяслӧн уджлысь окталун донъялӧм йылысь» Россия Федерацияса Президентлӧн 2012 во моз тӧлысь 21 лунся 1199 №-а Индӧдӧн урчитӧм Коми Республикаса олӧмӧ пӧртысь власьт органъяслӧн уджлысь окталун  петкӧдлысь петкӧдласъяслӧн вежсьӧм вылӧ тӧдчӧм;

вӧрзьӧдны позьтӧм эмбур объект ньӧбӧм вылӧ капитальнӧй вложениеяслӧн Коми Республикаса канму уджтаслӧн, мый серти артавсьӧ ньӧбӧмыс, шӧр могъяслы да могъяслы лӧсялӧм йылысь кывкӧртӧд;

б) вӧрзьӧдны позьтӧм эмбур объект ньӧбӧм вылӧ сьӧм ыдждалысь позяна мындасӧ подулалӧм.
9. Уполномоченнӧй орган корӧм воан лунӧ пасйӧ сійӧс да корӧм воам кадпассянь 10 уджалан лун чӧж видлалӧ сылысь корӧмъяслы лӧсялӧмсӧ, мыйяс урчитӧма тайӧ Пӧрадоклӧн 7 да 8 пунктъясӧн, да тайӧ финансӧвӧй во сора тӧлысь 15 лунӧдз лӧсьӧдӧ вӧрзьӧдны позьтӧм эмбур объектъяс лыддьӧмлысь бала, мыйясӧс колӧ ньӧбны Коми Республикаса канму эмбурӧ локтан финансӧвӧй воын да планӧвӧй кадколастын Коми Республикаса республиканскӧй сьӧмкуд тшӧт весьтӧ (водзӧ – Лыддьӧг бала), либӧ вынсьӧдны Лыддьӧг балаӧ вӧрзьӧдны позьтӧм эмбур объект пыртӧмын ӧткажитӧм йылысь помшуӧм. Лыддьӧг балаын тӧд вылӧ босьтӧма капитальнӧй вложениеяс збыльмӧдан кадколаст тайӧ локтан финансӧвӧй восянь, сы лыдын планӧвӧй кадколаст, а сідзжӧ  капитальнӧй вложениеяс збыльмӧдан кадколаст, мый петӧ локтан финансӧвӧй воысь да планӧвӧй кадколастысь  (дыркадся кадколаст).

10. Лыддьӧг бала артмӧ Коми Республикаса канму уджтасъяс тӧд вылын кутӧмӧн Коми Республикаса Веськӧдлан котырлӧн 2014 во вӧльгым тӧлысь 10 лунся 444 №-а шуӧм вынсялӧм бӧрын 30 лун чӧжӧн Уполномоченнӧй органӧн вынсьӧдан формаын да  меститӧма  сылӧн  официальнӧй сайтын «Ӧтуввез» юӧртан да телекоммуникационнӧй везйын сійӧс вынсьӧдан лунсянь 10 уджалан лун чӧжӧн.

11.  Корӧмыс кӧ оз лӧсяв тайӧ Пӧрадоклӧн 7 да 8 пунктъясӧн урчитӧм корӧмъяслы, Уполномоченнӧй орган тайӧ Пӧрадоклӧн 9 пунктын корӧм видлалӧм вылӧ урчитӧм кадколастӧ, ыстӧ шыӧдчӧм Коми Республикаса канму власьт органӧ, кодсянь воис корӧм, кӧні индӧ заявкалысь бурмӧдны колана пунктъяс, а сідзжӧ индӧ тырмытӧмторъяс бырӧдан кадколаст, мый оз ло дырджык Коми Республикаса канму власьт органӧн  татшӧм шыӧдчӧм босьтан лунсянь 7 уджалан лунся кадколастысь.

12. Корӧм вӧчан кадколаст кольӧм кежлӧ кӧ лӧсялана документъяс оз ло сетӧма, Уполномоченнӧй орган индӧм кадколаст колян лунсянь 5 уджалан лун чӧжӧн бергӧдӧ корӧмсӧ сійӧс ыстысь Коми Республикаса канму власьт органлы. 

Татшӧм корӧмын индӧм вӧрзьӧдны позьтӧм объектъяс Лыддьӧг балаӧ оз пырны. 

13. Вӧрзьӧдны позьтӧм объектсӧ Лыддьӧг балаӧ пыртӧмын ӧткажитӧм йылысь помшуӧм вынсьӧдан подулӧн лоӧ татшӧм условие:

капитальнӧя стрӧитан объектъяс оз пырны (оз вермыны пырны) Коми Республикаса канму эмбур лыдӧ.

Вӧрзьӧдны позьтӧм эмбур объектсӧ Лыддьӧг балаӧ пыртӧмын ӧткажитӧм йылысь помшуӧм ыстысьӧ Коми Республикаса канму власьт органлы, коді ыстіс корӧмсӧ тайӧ финансӧвӧй волӧн сора тӧлысь 15 лунӧдз.

14. Лӧсьӧдӧм Лыддьӧг баласӧ Уполномоченнӧй орган ыстӧ Коми Республикаса сьӧм овмӧс министерствоӧ тайӧ финансӧвӧй во сора тӧлысь 15 лунӧдз.

15. Коми Республикаса сьӧм овмӧс министерство ыстӧ Лыддьӧг баласӧ локтан финансӧвӧй во да планӧвӧй кадколаст вылӧ сьӧмкуд проектировкаяс кузя Веськӧдлан котырлӧн комиссиялы (водзӧ – Сьӧмкуд комиссия) баласӧ локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала тэчан Пӧрадокӧн, мый вынсьӧдӧма Коми Республикаса Веськӧдлан котырлӧн 2012 во ода-кора тӧлысь 31 лунся 221 №-а шуӧмӧн, урчитӧм кадколастӧ.
16. Ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкудлысь бала лӧсьӧдан пӧрадокӧн урчитӧм кадколастъясӧ Сьӧмкуд комиссия веськыдлун принцип серти да медыджыд экономическӧй да социальнӧй бӧртасъяс серти видлалӧ сетӧм Лыддьӧг бала да примитӧ вӧрзьӧдны позьтӧм объектъяс ньӧбӧм вылӧ вына кӧсйысьӧмъяслысь рӧскод тырвыйӧ могмӧдӧмӧн сылӧн ладмӧдчӧм йылысь помшуӧм. Сьӧмкуд комиссиялӧн помшуӧм оформитсьӧ сёрнигижӧдӧн, мый ыстыссьӧ Коми Республикаса сьӧм овмӧс министерствоӧ чукӧртчылӧм нуӧдан лунсянь 3 уджалан лунысь оз сёрджык.

17. Сьӧмкуд комиссиялӧн сёрнигижӧд лоӧ Коми Республикаса сьӧм овмӧс министерствоӧн лӧсялана сьӧмкуд сьӧм ыдждаяс локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд балаӧ пыртӧмлы подулӧн.

18. Коми Республикаса сьӧм овмӧс министерство Сьӧмкуд комиссиялысь сёрнигижӧд босьтан лунсянь 5 уджалан лун чӧжӧн ыстӧ сійӧс Уполномоченнӧй органӧ.

19. Уполномоченнӧй орган:

1) Сьӧмкуд комиссиялӧн сёрнигижӧд босьтан лунсянь 5 уджалан лун чӧжӧн ыстӧ Коми Республикаса сьӧм овмӧс министерствоӧ Лыддьӧг бала Сьӧмкуд комиссияӧн вынсьӧдӧм помшуӧм тӧд вылын кутӧмӧн;

2) локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас вынсьӧдан лунсянь 5 уджалан лун чӧжӧн лӧсьӧдӧ да урчитӧм пӧрадок серти пыртӧ Коми Республикаса Веськӧдлан котырӧ Лыддьӧг вынсьӧдӧм йылысь Коми Республикаса Веськӧдлан котырлысь помшуӧм бала. 

20. Лыддьӧг вынсьӧдӧм йылысь помшуӧм вынсьӧдсьӧ Коми Республикаса Веськӧдлан котырлӧн шуӧмӧн да йӧзӧдсьӧ «Ӧтуввез» юӧр да телекоммуникационнӧй везйын уполномочитӧм органлӧн официальнӧй сайтын сійӧс примитан лунсянь 20 уджалан лун чӧжӧн.

21. Коми Республикаса Веськӧдлан котырӧн вынсьӧдӧм Лыддьӧг лоӧ  Уполномоченнӧй органӧн Коми Республикалӧн канму коланлун могмӧдӧм серти вӧрзьӧдны позьтӧм эмбур объектъяс ньӧбӧм кузя оланпастэчасӧн урчитӧм пӧрадок серти мероприятиеяс нуӧдӧмлы подулӧн.

22.  Коми Республикаса канму власьт орган, коді ыстіс локтан во кежлӧ Лыддьӧгӧ пыртӧм вӧрзьӧдны позьтӧм эмбур объект ньӧбӧм вылӧ корӧм,  вӧрзьӧдны позьтӧм эмбур объект ньӧбны планируйтан вося вӧльгым тӧлысь 1 лунысь эз сёрджык ньӧбӧм кузя мероприятиеяс олӧмӧ пӧртӧм могысь, ыстӧ Уполномоченнӧй органӧ татшӧм документъяс:

1) вӧрзьӧдны позьтӧм эмбур объект вылӧ эмбуралан инӧд канмусянь пасйӧм йылысь эскӧдангижӧдлысь копия;

2) Вӧрзьӧдны позьтӧм эмбур да сыкӧд сделкаяс вылӧ инӧдлӧн ӧтувъя канму реестрысь выпискалысь, мый эскӧдӧ сьӧктӧдӧмъяслысь да ньӧбан вӧрзьӧдны позьтӧм эмбур объект вылӧ коймӧд мортлӧн киын кутан инӧдлысь абутӧмлун, копия;

3) вӧрзьӧдны позьтӧм эмбур объект вылӧ кадастрӧвӧй (техническӧй) паспортлысь копия;

4) донъялан удж йылысь оланпастэчас серти лӧсьӧдӧм вӧрзьӧдны позьтӧм эмбур объектлысь рынокса дон серти донъялӧм йылысь отчёт серти  кывкӧртӧдлысь копия;

5) ньӧбӧны кӧ му участок вылысь вӧрзьӧдны позьтӧм эмбур объект:

а) му участоклӧн кадастрӧвӧй планлысь копия;

б)  му участок вылӧ киын кутан инӧд канму пасйӧм йылысь эскӧдангижӧдлысь копия (эм кӧ);

в) му участокӧн, мый вылын сулалӧ вӧрзьӧдны позьтӧм эмбур объект, вӧдитчӧм вылӧ подув эскӧдысь документъяслысь копияяс (му участокӧн кӧ вӧдитчӧны).

23. Вӧрзьӧдны позьтӧм эмбур объект кӧ лӧсьӧдӧны пайӧ босьтӧмӧн, стрӧитчӧмын корӧм дорӧ пуктыссьӧ:

1) стрӧитчӧм вылӧ лэдзӧмлысь копия;

2) йӧзӧдӧм, иналӧм да (либӧ) петкӧдлӧм «Уна патераа керкаяс да мукӧд вӧрзьӧдны позьтӧм эмбур объектъяс пайӧ босьтӧмӧн стрӧитчӧмын участвуйтӧм йылысь да Россия Федерацияса некымын оланпастэчас актӧ вежсьӧмъяс пыртӧм йылысь» Россия Федерацияса Оланпас серти балаӧн урчитӧм декларациялысь копия; 

3) уна патераа керка, мукӧд вӧрзьӧдны позьтӧм эмбур, мый лыдӧ пырасны пайӧ босьтчӧмӧн стрӧитан объектъяс  стрӧитӧм (лӧсьӧдӧм) улӧ сетӧм му участок вылӧ стрӧитчысьлысь киын кутан инӧд кузя канму регистрация эскӧдысь документлысь, либӧ аренда кузя сёрнитчӧмлысь, татшӧм му участок субаренда кузя сёрнитчӧмлысь копия.

24. Уполномоченнӧй орган тайӧ Пӧрадоклӧн 22 да 23 пунктъясын индӧм документъяс ваян лунсянь 10 уджалан лун чӧжӧн лӧсьӧдӧ Коми Республикаса Веськӧдлан котырлӧн помшуӧмлысь бала либӧ примитӧ капитальнӧй вложениеяс збыльмӧдӧм йылысь помшуӧм.

25. Коми Республикаса Веськӧдлан котырлӧн помшуӧмлысь бала урчитӧм пӧрадок серти Коми Республикаса Веськӧдлан котырӧ пыртӧ Уполномоченнӧй орган.

26. Капитальнӧй вложениеяс збыльмӧдӧм йылысь помшуӧм урчитӧм пӧрадок серти примитӧ Коми Республикаса Веськӧдан котыр тшӧктӧм формаын.

27. Уполномоченнӧй органӧн капитальнӧй вложениеяс збыльмӧдӧм йылысь помшуӧм вынсялӧ помшуӧм формаын тайӧ Пӧрадоклӧн 24 пунктын индӧм кадколастӧ.

28. Коми Республикаса Веськӧдлан котырлӧн помшуӧм бала либӧ Уполномоченнӧй органлӧн капитальнӧй вложениеяс збыльмӧдӧм йылысь помшуӧм ас пытшкын кутӧ:
1) капитальнӧя стрӧитан объектъяслысь нимъяс да налысь меститчанін;

2) вӧрзьӧдны позьтӧм эмбур объект уджӧдны заводитан кадколаст,   лӧсьӧдӧма кӧ пайӧ босьтӧмӧн стрӧитчӧмӧн;

3) финансируйтана вояс серти, вӧрзьӧдны позьтӧм эмбур объект кӧ лӧсьӧдӧма вочасӧн мынтысьӧмӧн, либӧ объектъяс уджӧдны заводиттӧдз пайӧ босьтӧмӧн стрӧитчӧмын участвуйтӧмӧн лӧсьӧдӧм вӧрзьӧдны позьтӧм эмбур объектъяс серти капитальнӧя стрӧитан объектъяс финансируйтан мында да ӧшмӧсъяс;

4) лӧсьӧдӧм вӧрзьӧдны позьтӧм эмбур объектъяслӧн пасьта.
29. Лыддьӧгӧ вежсьӧмъяссӧ, мыйяс корӧны пыртны своднӧй сьӧмкуд росписьӧ вежсьӧмъяс, пыртӧ Уполномоченнӧй орган своднӧй сьӧмкуд росписьӧ лӧсялана вежсьӧмъяс пыртӧм бӧрын, мыйясӧс  вӧчӧма урчитӧм пӧрадок серти Коми Республикаса канму власьт органъясӧн вӧзйӧм форма серти тайӧ Пӧрадоклӧн 7 пунктын пасйӧм корӧмъяс вылӧ мыджсьӧмӧн, кор:

а) эм коланлун выльысь юклыны капитальнӧя стрӧитан объектъяс вылӧ сьӧмкуд инвестицияяс Лыддьӧгӧ пыртӧм объектъяс серти;

б) лӧсялана финансӧвӧй воын да планӧвӧй кадколастын капитальнӧя стрӧитан объектъясӧ сьӧмкуд инвестиция ыдждаыс вежсьӧ. 
30. Лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас вынсьӧдӧм бӧрын кӧ Коми Республикаса канму уджтасъясын (уджтасувъясын) индӧм могъяс вылӧ вежсьӧны Коми Республикаса республиканскӧй сьӧмкудйысь сьӧмкуд ассигнованиеяс, Коми Республикаса канму власьт органъяс, кодъяслӧн Коми Республикаса канму уджтасъяс (уджтасувъяс) серти планируйтӧма вӧрзьӧдны позьтӧм эмбур объектъяс ньӧбӧм серти мероприятиеяс, урчитӧм пӧрадок серти лӧсьӧдӧны да пыртӧны Коми Республикаса канму уджтасъясӧ (уджтасувъясӧ) лӧсялана вежсьӧмъяс пыртӧм йылысь Коми Республикаса Веськӧдлан котырлысь помшуӧм бала.

31. Рӧскодъяс, кутшӧмъяс йитчӧмаӧсь капитальнӧй вложениеяскӧд, збыльмӧдсьӧны  Россия Федерацияса сьӧмкуд оланпастэчасӧн урчитӧм пӧрадок серти, Уполномоченнӧй органӧн вӧрзьӧдны позьтӧм эмбур объект лӧсьӧдӧм могысь кырымалӧм канму контракт серти.

32. Канму контрактъяс кырымавсьӧны сьӧмкуд обязательствояс лимит мында, кутшӧмъясӧс вайӧдӧны Уполномоченнӧй органлы кыдзи Коми Республикаса республиканскӧй сьӧмкудйысь сьӧм босьтысьлы, либӧ Россия Федерацияса сьӧмкуд кодексӧн да мукӧд нормативнӧй инӧда актӧн, кутшӧмъяс веськӧдлӧны сьӧмкуд кузя право йитӧдъясӧн, урчитӧм пӧрадок серти, Лыддьӧгӧн артыштӧм сьӧм мында.

33. Капитальнӧй вложениеяс кузя операцияяс збыльмӧдсьӧны Коми Республикаса республиканскӧй сьӧмкуд олӧмӧ пӧртӧм могысь Россия Федерацияса да Коми Республикаса сьӧмкуд оланпастэчасӧн урчитӧм пӧрадок серти да петкӧдлӧны Уполномоченнӧй органлӧн лицевӧй тшӧтын, кутшӧмъясӧс восьтӧма Коми Республикаса сьӧм овмӧс министерствоӧн урчитӧм пӧрадок серти  Коми Республикаса сьӧм овмӧс министерствоын.

ІІІ.  Капитальнӧй вложениеяс кузя мониторинглӧн пӧрадок

34. Капитальнӧй вложениеяс кузя мониторингсӧ нуӧдӧ  Уполномоченнӧй орган.

35.  Уполномоченнӧй орган быд во, отчётнӧй во бӧрся мунысь волӧн урасьӧм тӧлысь 1 лунысь оз сёрджык, лӧсьӧдӧ вӧрзьӧдны позьтӧм эмбур объектъяс, кутшӧмъясӧс пыртӧма Лыддьӧгӧ, кутшӧмӧс сійӧс лӧсьӧдан кадпас бӧрын 10 уджалан лун чӧжӧн ыстӧны Коми Республикаса сьӧм овмӧс министерствоӧ да йӧзӧдӧны Уполномоченнӧй органлӧн официальнӧй сайтын "Ӧтуввез" юӧртан да телекоммуникационнӧй везйын, ньӧбӧм вылӧ капитальнӧй сьӧм сетан мониторинг кывкӧртӧдъяс серти отчёт.

